
 నార్సింగి, డిసెంబర్ 05 (ప్రజా స్వరం) :

 మహిళల ఆర్థిక స్వాలంబననే లక్ష్యంగా మహిళల-
ను లక్షాధికారులు చేయడమే ప్రభుత్వ ధ్యేయమ-
ని మెదక్ జిల్లా  కలెక్టర్ రాహుల్ రాజ్ అన్నారు.  
గురువారం ప్రజాపాలన ప్రజా విజయోత్సవాల-
లో భాగంగా నార్సింగి మండలంలో రాహుల్ 
విస్తృతంగా పర్యటించారు. జిల్లా  కలెక్టర్, జిల్లా  
గ్రామీణ అభివృద్ధి శాఖ ఆధ్వర్యంలో శంఖాపూర్ 
గ్రామంలో మహిళా సంఘాల మహిళలు నడు-
పుతున్న నాటు కోళ్ల పరిశ్రమ పరిశీలించారు. 
అనంతరం భీం రావు పల్లి లో నడుపుతున్న పాలి 
హౌస్ పంటను సందర్శించారు. అనంతరం 
మండల కేంద్రంలోని రైతు వేదిక లో ఏర్పాటు 
చేసిన ఇందిర మహిళా శక్తి సంఘాలతో 
ముఖాముఖి. కార్యక్రమంలో పాల్గొ న్నారు. ఈ సం -
దర్భంగా కలెక్టర్ మాట్లా డుతూ మహిళలు శక్తిని 
చాటాలని, మహిళను ఆర్థికంగా శక్తి వంతులుగా  
చేయడమే లక్ష్యంగా ప్రభుత్వం ముందుకు సాగు -
తుందని అన్నారు. రాష్ట్ర ప్రభుత్వం ఉచిత విద్యుత్ 
తో పాటు, ప్రజా ప్రభుత్వం లో భాగంగా ఆరు 
గ్యారెంటీలు సమర్థవంతంగా అమలు చేస్తుంద-
ని అన్నారు. మహిళా శక్తి ద్వారా మెదక్ జిల్లా లో 
100 కోట్ల రుణాలు ఇవ్వడం లక్ష్యంగా ముందుకు 
సాగుతున్నట్లు  తెలిపారు. మహిళ క్యాంటీన్లు , క్యా -
టరింగ్, మీసేవ సెంటర్లు  ఏర్పాటు చేసేందుకు 
ప్రభుత్వం ప్రత్యేకమైన చర్యలు  తీసుకుంటున్న-

ట్లు  ఆయన తెలిపారు. 3,500 నాటు కోళ్లను 
45 రోజులు పెంచి, మహిళా సంఘాల్లో ని ప్రతి 
మహిళకు  10, 20, 25, 100 చొప్పున నాటు 
కోళ్లను పంపిణీ చేయడం జరుగుతుందని, దాని 
ద్వారా మహిళలకు నాటుకోడి మాంసం పౌష్టిక 
ఆహారం అందుతుందని అన్నారు. మహిళలను 
ఉన్నత స్థా నంలో నిలబెట్టేందుకు ప్రభుత్వం 
కృషి చే చేస్తుందని,  ప్రభుత్వం మహిళా సాధికా -
రతకు పెద్దపీట వేస్తుందని అన్నారు. మగవారికి 
రుణాలు ఇస్తే వారు ఇతర పనులకు వాడుకునే 
అవకాశాలు ఎక్కువ అని, మహిళలకు రుణాలు 
ఇస్తే మహిళలు సక్రమంగా వినియోగించి ఆ 

డబ్బును డబ్బు సంపాదనలో పెడతారని, అందుకే 
ప్రభుత్వం మహిళలకు రుణాలు ఇస్తుందని 
అన్నారు. మహిళలు ఇంటి, ఇతర అవసరాలకు 
రుణాలను వాడకుండా ఆ డబ్బును వ్యాపారాల-
లో పెట్టి ఆదాయం సమకూర్చుకుని ఆర్థిక స్వా-
తంత్ర్యం తో నిలిచి ప్రభుత్వ లక్ష్యాన్ని నెరవేర్చా-
లని పిలుపు నిచ్చారు. ఈ కార్యక్రమంలో  జిల్లా  
గ్రామీణ అభివృద్ధి అధికారి శ్రీనివాస్, తహసీల్దా ర్ 
షేక్ కరీం, ఎంపీడీవో ఆనంద్, అడిషనల్ డిఆర్డిఓ 
సరస్వతి, డిపిఎం ప్రకాష్, ఐకేపీ ఏ పీ ఏం అశోక్, 
సీసీ లు శంకర్ యాదవ్, సుల్తానా, డ్వాక్రా గ్రూపు 
మహిళలు తదితరులు పాల్గొ న్నారు.

నాటు కోళ్ల  పరిశ్రమ పరిశీలించిన కలెక్టర్

అల్లు  అర్జు న్‌ను అరెస్టు  చేయాలి

మేడ్చల్, డిసెంబర్ 5 (ప్రజా స్వరం) : 

మేడ్చల్ మండల పరిధిలోని పూడూరు గ్రామంలో 
నూతనంగా నిర్మించిన సాయిబాబా ఆలయంలో 
ప్రతిష్టా పన చేసే విగ్రహాల ఊరేగింపును ఆలయ 
చైర్మన్ గొల్లంపల్లి వెంకటరమణారెడ్డి ఆధ్వర్యంలో 
గురువారం ఘనంగా నిర్వహించారు.అంతకుముం-
దు వేద బ్రాహ్మణుల చేత ప్రతిష్టా పన విగ్రహాలకు 
ప్రత్యేక పూజలు నిర్వహించిన అనంతరం గ్రామం-
లోని ప్రధాన వీధుల గుండా ఊరేగింపును చేపట్టా రు.
అనంతరం ఆలయం వద్ద గోపూజ,వేదస్వస్తి,యాగ-
శాల ప్రవేశము,దీక్షాధారణ, అఖండస్థా పన,పంచ-
గవ్యప్రశన-మార్జన,త్రిశూల పూజ, నీరాజన మంత్ర 
పుష్పములు,అంకురార్హణ, అగ్నిమథనం-అగ్నిప్రతి-
ష్ఠ,ధ్వజారోహణ,భౌరీపూజ, ద్వాదశరాగాలాపన,-
జలాధివఆసము,క్షీరాధివాసము, నీరాజన-మంత్ర -
పుష్పములు వంటి తదితర పూజా కార్యక్రమాలు 

నిర్వహించారు.ఈ సందర్భంగా ఆలయనిర్వాకులు 
భక్తులకు అన్నదాన కార్యక్రమాన్ని చేపట్టా రు.కార్యక్ర -
మంలో నిర్వాకులు శేషి కుమార్,మార్కాంటీ కృష్ణ,జీ.

పరమేష్,నందు,లక్ష్మణ్,గోపాల్ యాదవ్,తపాలా శే -
ఖర్,పోతర్ల మహేష్,కిరణ్,తుపాకుల సాయి,దాతలు, 
గ్రామస్తులు పాల్గొ న్నారు.

గ్రంథాలయ భవన 
నిర్మాణ పనుల పరిశీలన

మేడ్చల్, డిసెంబర్ 5 (ప్రజా స్వరం) : 

మేడ్చల్ జిల్లా లో నూతనంగా నిర్మిస్తున్నటువం-
టి, మరమతులు చేపడుతున్న గ్రంధాలయాలను ఆ 
సంస్థ మేడ్చల్ జిల్లా  చైర్మన్ బొంగునూరు శ్రీనివాస్ 
రెడ్డి గురువారం సందర్శించారు. కీసర,దేవరయం-
జాల్, శామీర్పేట్, అలియాబాద్ లో కొనసాగుతున్న -
టువంటి నిర్మాణ పనులను త్వరితగతిన పూర్తిచేయా-
లని బొంగులూరు శ్రీనివాస్ రెడ్డి అసిస్టెంట్ ఇంజనీ-
ర్లకు సూచించారు. ఈ సందర్భంగా బొంగునూరు 
శ్రీనివాస్ రెడ్డి మాట్లా డుతూ.. వీలైనంత త్వరగా 
నిర్మాణ, మరమ్మతులు పూర్తిచేసే పాఠకులకు గ్రం-
ధాలయాలను అందుబాటులో ఉంచుతామన్నారు. 
కార్యక్రమంలో జిల్లా  గ్రంథాలయ సంస్థ కార్యదర్శి 
సురేష్ బాబు, కీసర, అమీర్పేట మండలాల కాంగ్రెస్ 
పార్టీ అధ్యక్షులు,నాయకులు పాల్గొ న్నారు.

గుండ్ల పోచంపల్లి 
కాంగ్రెస్ యువజన 
అధ్యక్షుడిగా నవీన్

మేడ్చల్, డిసెంబర్ 5 (ప్రజాస్వరం): 

రాష్ట్రవ్యాప్తంగా జరిగిన యువజన కాంగ్రెస్ 
ఎన్నికల్లో  శ్రీరంగవరం నవీన్ ముదిరాజ్ విజయం 
సాధించారు. నాలుగవ తేదీన వెలువడిన యూత్ 
కాంగ్రెస్ ఎన్నికల ఫలితాల్లో  గుండ్లపోచంపల్లి ము-
న్సిపాలిటీ యూత్ అధ్యక్షుడిగా శ్రీరంగవరం నవీన్ 
ముదిరాజ్ 62 ఓట్లతో గెలుపొందారు. గురువారం 
నవీన్ ముదిరాజ్ విలేకరులతో మాట్లా డుతూ.. 
తనకు ఓటేసి గెలిపించిన ప్రతి ఒక్కరికి కృతజ్ఞతలు 
తెలిపారు. విద్యార్థు ల సమస్యలను అదేవిధంగా ని -
రుద్యోగ యువతకు ఉద్యోగాలు వచ్చేందుకు కృషి 
చేస్తానని నవీన్ తెలిపారు.

మెదక్, డిసెంబర్ 05 (ప్రజా స్వరం) : 

కాంగ్రెస్ ప్రభుత్వం మోసపూరిత హామీలు ప్ర-
జలను మోసం చేసిందని బీజేపీ సభ్యత్వ నమోదు 
జిల్లా  ఇంచార్జ్ మురళీధర్ గౌడ్ తెలిపారు. కాంగ్రెస్ 
ఏడాది పాలన వైఫల్యాలపై  గురువారం మెదక్ జిల్లా  
కేంద్రం ధ్యాన్ చంద్ చౌరస్తా నుండి సాయి బాలాజీ 
గార్డెన్స్ వరకు బీజేపీ జిల్లా  అధ్యక్షుడు గడ్డం శ్రీనివా-
స్ ఆధ్వర్యంలో ర్యాలీ నిర్వహించారు. అనంతరం 
నిర్వహించిన సమావేశంలో జిల్లా  ఇంచార్జ్ సభ్యత్వ 
నమోదు మురళీధర్ గౌడ్ మాట్లా డుతూ కాంగ్రెస్ 
ప్రభుత్వం మోసపూరిత హామీలు ఇచ్చి ప్రజలను 
మోసం చేస్తుందన్నారు. కాలేశ్వరం ప్రాజెక్టు  
నిర్మాణం లో జరిగిన అవినీతి పై సీఎం రేవంత్ 
రెడ్డి సిట్టింగ్ జడ్జితో విచారణ జరిపిస్తానని చెప్పి, 
ఇప్పుడు మూసి ప్రక్షాళన పేరు మీద అనేక కోట్లను 
మింగేందుకు చూస్తున్నారన్నారు. ఇది ఏ పాలనో 
చెప్పాల్సిన అవసరం ఉందని అన్నారు. హామీలను 
నెరవేర్చాలనీ భారతీయ జనతా పార్టీ ఒకటో తేదీ 
నుండి ఏడవ తేదీ వరకు నిరసన కార్యక్రమాలను 
చేపట్టినట్లు  తెలిపారు. అనంతరం జిల్లా  అధ్యక్షుడు 
గడ్డం శ్రీనివాస్ మాట్లా డుతూ ఎన్నికల్లో  స్థా నిక 
ఎమ్మెల్యే ఇచ్చిన హామీలు నేటి వరకు నెరవేర్చలేద-
న్నారు. ఏడుపాయల అభివృద్ధి, నిజాం దక్కన్ షుగర్ 
ఫ్యాక్టరీ పునరుద్ధరణ, పోచారం అభయ అరణ్యం, 

మెదక్ జిల్లా ను చార్మినార్ జోన్ లో కలపడం లాంటి 
అనేక హామీలను ఇచ్చి నేడు విస్మరిస్తున్నారని 
అన్నారు. కాంగ్రెస్ ఇచ్చిన హామీలు ఎందుకు నెరవే -
ర్చలేదు అనే అంశంపై ఈ సమావేశాన్ని నిర్వహిం-
చినట్లు  తెలిపారు. కాంగ్రెస్ ఇచ్చిన 6 అబద్ధా లు 66 
మోసాలు వాటిని ప్రజల్లోకి  తీసుకెళ్లా లన్నారు. కార్య-
క్రమంలో మహిళా మోర్చా జిల్లా  అధ్యక్షురాలు బెండ 
వీన, యువజన మూర్చ జిల్లా  అధ్యక్షుడు సతీష్, ఓబిసి 

మోర్చా జిల్లా  అధ్యక్షుడు కాశీనాథ్, కిసాన్ మోర్చా 
జిల్లా  అధ్యక్షుడు బైండ్ల సత్యనారాయణ, బిజెపి జిల్లా  
ప్రధాన కార్యదర్శిలు ఎమ్ ఎల్ ఎన్ రెడ్డి, శ్రీనివాస్, 
జిల్లా  అధికార ప్రతినిధి నందా రెడ్డి, పట్టణ అధ్యక్షుడు 
నాయిని ప్రసాద్, మండల అధ్యక్షుడు రంజిత్ రెడ్డి, 
ఓబీసీ మోర్చా కోశాధికారి బక్కవారి శివ, తదితరులు 
పాల్గొ న్నారు.

కాంగ్రెస్ ప్రజలను మోసం చేసింది
సభ్యత్వ నమోదు జిల్లా  ఇన్‌చార్జి మురళీధర్‌గౌడ్

 దౌల్తా బాద్, డిసెంబర్ 5( ప్రజాస్వరం) : 

సరైన పోషణ ఆరోగ్య తెలంగాణ లక్ష్యంగా ఐసిడి -
ఎస్ ఆధ్వర్యంలో అంగన్వాడి కేంద్రాలు పనిచేస్తున్నా-
యని రాయపోల్ మండల విద్యాశాఖ అధికారి సత్య -
నారాయణ రెడ్డి అన్నారు. గురువారం రాయపోల్ 
మండల కేంద్రం అంగన్వాడి కేంద్రంలో ఐసిడిఎస్ 
ఆధ్వర్యంలో ప్రజాపాలన విజయోత్సవాలు నిర్వ-
హించారు. ఈ సందర్భంగా ఆయన మాట్లా డుతూ 
తెలంగాణ రాష్ట్ర ప్రభుత్వం ఏర్పడి సంవత్సరం పూర్త -
యిన సందర్భంగా ప్రజాపాలన విజయోత్సవ కార్యక్ర -
మాలు నిర్వహించడం జరుగుతుందన్నారు. చిన్నారు-
లకు అంగన్వాడి కేంద్రాల ద్వారా పోషక విలువలతో 
కూడిన పౌష్టికాహారం అందివ్వడం జరుగుతుందని 
బడిఈడు పిల్లలు బడిలోనే ఉండాలని, పిల్లలు బడికి 
పెద్దలు పనికి వెళ్లా లన్నారు. అంగన్వాడి కేంద్రాలలో  
చిన్నారులకు పౌష్టికాహారంతో కూడిన భోజనం 
అందిస్తూ ఆటపాటలతో విద్యాబోధన చేయడం 
జరుగుతుందన్నారు. పిల్లల మానసిక, శారీరక అభి-
వృద్ధికి తోడ్పాటునందించడం జరుగుతుందన్నారు.

ఐదు సంవత్సరాలలోపు పిల్లలను తప్పనిసరిగా అం-
గన్వాడి కేంద్రాలకు పంపాలని అవగాహన కల్పించా -
రు. అంగన్వాడి కేంద్రాల ద్వారా అందించే సేవలను 
ప్రజలందరూ సద్వినియోగం చేసుకోవాలన్నారు.ఈ 
కార్యక్రమంలో రాయపోల్ ప్రాథమిక పాఠశాల ప్రధా-
నోపాధ్యాయులు హనుమంత రెడ్డి, పంచాయతీ కార్య -
దర్శి శివకుమార్, ఐకెపి సీసీలు కిష్టయ్య, రవీందర్, 
రాజేశ్వరరావు, ఐసిడిఎస్ సూపరవ్ైజర్ అనురాధ, 
బ్లా క్ కోఆర్డినేటర్ కిరణ్, అంగన్వాడీ టీచర్లు  ఆగమ్మ, 
రేఖ, పద్మ, సంతోష, ఆశ వర్కర్లు  యాదమ్మ,భాగ్య 
లక్ష్మి ,రజిత, గర్భిణీ, బాలింత మహిళలు తదితరు-
లు పాల్గొ న్నారు.

ఆరోగ్య తెలంగాణను సాధించుకుందాం

దౌల్తా బాద్, డిసెంబర్ 5 ప్రజాస్వరం : 

భారత రాజ్యాంగం యొక్క విలువను ప్రాము -
ఖ్యతను ప్రజలందరికీ తెలియజేస్తూ రాజ్యాంగాన్ని 
కాపాడుకోవాల్సిన బాధ్యత భారత పౌరులందరి పై 
ఉందని డిబిఎఫ్ సిద్దిపేట జిల్లా  ప్రధాన కార్యదర్శి 
బ్యాగరి వేణు అన్నారు. గురువారం రాయపోల్ 
మండల కేంద్రం అంబేద్కర్ విగ్రహం వద్ద  దళిత 
బహుజన ఫ్రంట్ ఆధ్వర్యంలో చేపట్టిన నవంబర్ 
26 నుంచి జనవరి 26 వరకు భారత రాజ్యాంగ 
విలువల పరిరక్షణ ప్రచార ఉద్యమం కరపత్రాలను 
ఆవిష్కరించారు.ఈ సందర్భంగా ఆయన మాట్లా డు -
తూ ప్రపంచ మేధావి డా. బాబాసాహెబ్ అంబేద్కర్ 
అందించిన రాజ్యాంగాన్ని కాపాడుకుందామన్నా-
రు. భారత రాజ్యాంగం ద్వారానే  అన్ని కులలు, 
వర్గా లకి రాజకీయ రంగాలలో అవకాశం కలిగింద-

న్నారు. భారత రాజ్యాంగ 75 యేండ్ల ఉత్సవాలుగా 
భారత రాజ్యాంగంలో హక్కులు, రాజ్యాంగంపై 
అవగాహన పెంపొందిస్తూ 60 రోజులపాటుగా 
యాత్ర కొనసాగుతుందన్నారు. రాష్ట్ర వ్యాప్తంగా 
రాజ్యాంగంపై అవగాహన కల్పిస్తామన్నారు. విద్యా-
సంస్థలలో భారత రాజ్యాంగ పై వ్యాసరచన పోటీలు 
నిర్వహిస్తామన్నారు. భారతీయులందరూ భారత 
రాజ్యాంగ విలువల పరిరక్షణ ప్రచార ఉద్యమంలో 
భాగస్వామ్యం కావాలని దళిత బహుజన ఫ్రంట్ 
తరుపున విజ్ఞప్తి చేస్తున్నామన్నారు.ఈ కార్యక్రమంలో 
రాయపోల్ ప్రెస్ క్లబ్ అధ్యక్షులు పుట్ట రాజు, జర్నలిస్టు -
లు కనుక స్వామి,శ్రీనివాస్, మహేందర్ రెడ్డి, దళిత 
బహుజన సంఘాల నాయకులు లింగం,ఇంద్రకర-
ణ్, రవి, యాదగిరి, నందు, రాములు తదితరులు 
పాల్గొ న్నారు.

హైదరాబాద్, ప్రజాస్వరం : 

అల్లు  అర్జు న్‌ను వెంటనే అరెస్టు  చేయాలని 
సమాచార హక్కు చట్టం సాధన కమిటీ వ్యవస్థా పక 
అధ్యక్షులు చంటి ముదిరాజ్ డిమాండ్ చేశారు. పుష్ప 
2 ప్రీమియర్ షో సందర్భంగా హీరో అల్లు  అర్జు న్ బా-
ధ్యతారహిత్యంతో రేవతి అనే మహిళ చనిపోవడంతో 
పాటు, తన కొడుకు చావు బతుకుల్లో  హాస్పిటల్‌లో 
చికిత్స పొందుతున్నాడన్నారు. గురువారం చంటి 
ముదిరాజ్ విలేకరులతో మాట్లా డారు. ‘అభిమానులు 
ప్రీమియర్ షో కు వచ్చినప్పుడు బాధ్యతగా వ్యవహరిం -
చాల్సిన అల్లు  అర్జు న్ దానికి భిన్నంగా వ్యవహరించి 
షోకి వచ్చాడు. దీంతో తొక్కిసలాట జరిగి ఒక నిండు 
ప్రాణం పోవడమే కాకుండా అనేకమంది హాస్పిటల్ 
పాలయ్యారు. ఇప్పటికే సినిమా టికెట్ల రేట్లను 3వేల 
వరకు పెంచి పేద మధ్యతరగతికి చెందిన సినిమా 
అభిమానుల జేబులను గుల్ల చేశారు. సినిమా మీద 
పెట్టిన పెట్టు బడులను సొమ్ము చేసుకోవడం కోసం, 
భారీగా లాభాలను ఆర్జించి జనం సొమ్మును దోచు-
కోవడం కోసం విపరీతమైన హైప్ క్రియేట్ చేశారు. 
అభిమానుల భారీ స్పందనతో తొక్కిసలాట జరిగింది. 
సినిమా వినోదాలను పంచే విధంగా ఉండాలి కానీ 
విషాదాలను మిగిల్చే విధంగా ఉండకూడదు. ప్రజా 
సమస్యలపై పోరాడుతున్నప్పుడు నిరసన, ఆందోళన 
కార్యక్రమాలకు జనం రాకుండా పరిమితులు 
విధిస్తూ, అక్రమంగా నాయకులను అరెస్టు  చేస్తూ 

అనేక ఆటంకాలు పోలీసు యంత్రాంగం, ఉన్నతాధి -
కారులు కల్పిస్తారు. జనం గుమికూడుతే లా అండ్ 
ఆర్డర్ సమస్య వస్తుందని చెప్తారు. మరి అర్ధరాత్రి 
హీరో తన వ్యక్తిగత స్వలాభం కోసం వస్తే ఎలాంటి 
ఆటంకాలు లేకుండా ఎలా ఆహ్వానించారో చెప్పాలి. 
ఆరుగాలం చెమటోడ్చి రైతులు పండించే పంటలకు 
గిట్టు బాటు ధర ఇవ్వని పాలకులు పెట్టు బడిదారులు 
సినిమాలు తీస్తే ప్రత్యేకమైన జీవోలు తీసుకొచ్చి టికెట్ల 
రేట్లు  పెంచడానికి అవకాశం ఇస్తున్నారు వీరి కపట -
నీతిని విద్యార్థు లు, యువకులు గమనించాలని విజ్ఞప్తి 
చేస్తున్నాము. ఈ ఘటనకు కారణమైన జీరో (హీరో 
కాదు) అల్లు  అర్జు న్‌పై కేసు నమోదు చేసి వెంటనే 
అరెస్టు  చేయాలని డిమాండ్ చేస్తున్నాం. లేనిపక్షంలో 
రాష్ట్ర వ్యాప్తంగా పుష్ప 2 సినిమా ప్రదర్శనను అడ్డు -
కుంటాం’ అని చంటి ముదిరాజ్ హెచ్చరించారు.

భారత రాజ్యాంగాన్ని అందరికీ పరిచయం చేయాలి

అటవీ సంపదను 
కాపాడుకోవాలి 

దౌల్తా బాద్, డిసెంబర్ 5 ప్రజాస్వరం : 

అటవీ సంపదను కాపాడుకోవాల్సిన బాధ్యత 
అందరిపై ఉందని ఎఫ్ ఆర్ వో సందీప్ కుమార్ 
అన్నారు. గురువారం దౌల్తాబాద్ మండల పరిధి-
లోని ఇందుప్రియాల్, మాచినపల్లి గ్రామాల్లో  ప్రజా-
పాలన, ప్రజా విజయోత్సవంలో భాగంగా అడవుల 
రక్షణ, వేసవిలో అడవుల్లో  అగ్ని ప్రమాద నివారణ, 
అడవి జంతువుల రక్షణ గురించి గ్రామస్తులకు అవ -
గాహన కల్పించారు. ఈ సందర్భంగా ఆయన మా-
ట్లా డుతూ అడవులకు నిప్పు పెట్టడం వల్ల మానవాళి-
కి ముప్పు ఏర్పడుతుందని అన్నారు. జీవవైవిద్యాన్ని 
కాపాడడానికి అడవుల రక్షణ ప్రతి ఒక్కరి బాధ్యత 
అని తెలిపారు. ఈ కార్యక్రమంలో సెక్షన్ అఫీసర్ 
అహ్మద్ హుస్సేన్, బీట్ ఆఫీసర్లు  వేణు, జహంగీర్ 
తదితరులు పాల్గొ న్నారు. 

నేడు విద్యుత్ శాఖ  
విజయోత్సవ సంబరాలు 

మెదక్, డిసెంబర్ 05 (ప్రజా స్వరం) : 
ప్రజాపాలన విజయోత్సవాల సందర్భంగా 

నేడు విద్యుత్ శాఖ ఆధ్వర్యంలో విజయోత్సవ 
కార్యక్రమాలు నిర్వహించనున్నట్లు  విద్యుత్ 
శాఖ ఎస్సీ శంకర్ తెలిపారు. గురువారం 
మెదక్ లోని జిల్లా  విద్యుత్ శాఖ కార్యాలయం-
లో నిర్వహించిన విలేకరుల సమావేశంలో 
ఆయన మాట్లా డుతూ గృహ జ్యోతి పథకం 
జిల్లా  ప్రగతి నివేదికను ఆయన వివరించా-
రు. వినియోగదారులకు వేసేవి లో మెరుగైన 
విద్యుత్ అందించేందుకు నాణ్యమైన విద్యుత్ 
సరఫరా చేయడానికి రూపాయలు 18.195 
కోట్ల నిధులతో కొత్తగా 8 సబ్ స్టేషన్ లను 
నిర్మించనున్నట్లు  తెలిపారు. గృహ జ్యోతి పథ-
కానికి అర్హు లైన అభ్యర్థు లు దరఖాస్తు చేసుకో -
డానికి వెసులుబాటు కల్పించినట్లు  తెలిపారు.

మండల యూత్ కాంగ్రెస్ 
అధ్యక్షులుగా దయాకర్ 

 దౌల్తా బాద్, డిసెంబర్ 5 ప్రజాస్వరం : 
రాయపోల్ మండల యూత్ కాంగ్రెస్ అధ్యక్షులు -

గా మండలంలోని తిమ్మక్క పల్లి గ్రామానికి చెందిన 
యువ నాయకుడు దయాకర్ ఎన్నికయ్యాడు. రాష్ట్ర 
పార్టీ ఆదేశాల మేరకు ఆన్లైన్ ద్వారా ఓటింగ్ నిర్వ-
హించడంతో దయాకర్ విజయం సాధించారు. 
యూత్ కాంగ్రెస్ అధ్యక్ష పదవిలో రేసులో ముగ్గు రు 
పోటీ పడగా ఎట్టకేలకు దయాకర్ అందరి సహ-
కారంతో విజయం సాధించారు. ఈ సందర్భంగా 
ఆయన మాట్లా డుతూ తనపై నమ్మకం ఉంచి 
మండల యూత్ కాంగ్రెస్ బాధ్యతలు అప్పగించిన 
పార్టీ నాయకులకు కార్యకర్తలకు ప్రత్యేక కృతజ్ఞతలు 
తెలుపుతున్నట్లు  ఆయన పేర్కొన్నారు. పార్టీ నియోజ -
కవర్గ ఇన్చార్జ్ చెరుకు శ్రీనివాస్ రెడ్డి ఆదేశాల మేరకు 
పార్టీ బలోపేతానికి. పేదల కోసం ప్రభుత్వం అమలు 
చేస్తున్న పథకాలను ఇంటింటికి చేరవేసేందుకు తన 
వంతు కృషి చేస్తానని ఆయన పేర్కొన్నారు. మండ-
లంలోని కాంగ్రెస్ కార్యకర్తలకు ఎలాంటి ఆపద 
వచ్చిన ఆదుకుంటామని భరోసా కల్పించారు. 
గ్రామ గ్రామాన యూత్ కాంగ్రెస్ పార్టీ కమిటీలు 
వేసి రానున్న స్థా నిక సంస్థల ఎన్నికల వరకు పార్టీ 
బలోపేతం చేసి గెలుపే లక్ష్యంగా ముందుకు సాగు -
తామని ఆయన పేర్కొన్నారు.

సమాచార హక్కు చట్టం సాధన కమిటీ వ్యవస్థా పక అధ్యక్షులు చంటి ముదిరాజ్


